
Түйін: Табиғи флора мен оның биоалуантүрлілігін зерттеу, сонымен қатар оны сақтау биология 
ғылымдарының негізгі міндеттерінің бірі әрі бірегейі болып табылады. Қазақстан флорасының си-
рек кездесетін, эндемик және саны азайып бара жатқан түрлерінің жойылу қауіпі - олардың гене-
тикалық қорларын сақтау, қалпына келтіру және тиімді пайдаланудың ғылыми негіздері мен әдіс-
темелік тәсілдерін жасау қажеттілігін көрсетеді. Флора құрамында флораның өзіндік ерекшелігі-
мен, өлкенің топырақ және климаттық жағдайларымен т.б. байланысты құрамында әртүрлі бел-
сенді заттар бар жабайы өсетін пайдалы өсімдік түрлері өте көп, бірақ олардың көпшілігі фито-
химиялық және биологиялық белсенділіктері тұрғысында аз зерттелген. Жергілікті флора өсімдік-
терінің фитохимиялық тұрғыда зерттелу мәселесі Қазақстан Республикасының фармацевтикалық 
өндірісін дамыту бағдарламасының басым бағыттар тізімінде де көрсетілген. Осы орайда, Феру-
лалар - қолшатырлар тұқымдасының өкілдері - негізінен емдік қасиеттерімен танымал. Өкінішке 
орай, осы тұрғыдан алғанда, отандық әдебиеттерде ферулалар туралы көп айтылмайды. Соның 
ішінде Ferula tenuisecta Korovin. дәрілік өсімдігі химиялық құрамы бойынша дәрілік препараттарды 
өндіруде өте құнды болып табылады. Мақалада Ferula tenuisecta бойынша отандық, шет елдік ға-
лымдардың зерттеу жұмыстары мен зерттеу нәтижелері жинақталып, сараланып, салыстыры-
ла отырылып талқылау нәтижелері келтірілген.
Түйінді сөздер: Ferula tenuisecta, эндем, күрделі эфирлер, ценопопуляция, биоалуантүрлілік, Батыс 
Тянь-Шань, флора, ферулен.

Резюме: Изучение и сохранение природной флоры и ее био-
разнообразия является одной из основных задач биологичес-
ких наук. Угроза исчезновения редких, эндемичных и уменьшаю-
щихся в численности видов флоры Казахстана свидетельствует 
о необходимости разработки научных основ и методических под-
ходов к сохранению, восстановлению и эффективному исполь-
зованию их генетических запасов. Флора представлена своеоб-
разием флоры, почвенными и климатическими условиями края 
и др. в связи с этим существует множество видов дикорастущих 
полезных растений, содержащих различные активные вещества, 
но большинство из них мало изучены с точки зрения фитохими-
ческой и биологической активности. Вопросы фитохимического 
изучения растений местной флоры также отражены в перечне 
приоритетных направлений программы развития фармацевти-

PROSPECTS FOR USING FERULA TENUISECTA 
KOROVIN. AS A MEDICINAL PLANT

Resume: The study of natural flora and its biodiversity, as well as its 
conservation, is one of the main tasks and unique in the biological 
sciences. The threat of extinction of rare, endemic and endangered 
species of the flora of Kazakhstan indicates the need to develop sci-
entific foundations and methodological approaches to the preserva-
tion, restoration and effective use of their genetic resources. The flo-
ra is characterized by the specific nature of the flora, soil and climat-
ic conditions of the region, etc. due to the fact that there are quite 
a lot of useful plant species growing in the Wild, which contain vari-
ous active substances, many of them are poorly studied in terms of 
their phytochemical and biological activity. The issue of phytochem-
ical studies of plants of local flora is also listed in the list of priori-
ty directions of the program for the development of pharmaceutical 
production of the Republic of Kazakhstan. In this regard, Ferulas - 
representatives of the umbrella family - are known mainly for their 

217

ф
ев

ра
ль

, №
1 

(2
46

), 
20

23

ФАРМАЦИЯ



ческого производства Республики Казахстан. В этой связи фе-
рулы-представители семейства зонтичных-в основном извест-
ны своими целебными свойствами. К сожалению, с этой точки 
зрения в отечественной литературе о ферулах не упоминает-
ся. В том числе Ferula tenuisecta Korovin. лекарственное расте-
ние очень ценно в производстве лекарственных препаратов по 
химическому составу. В статье обобщены и проанализированы 
результаты исследований и исследований отечественных и за-
рубежных ученых по Ferula tenuisecta.
Ключевые слова: Ферула, Ferula tenuisecta, эндемик, сложные 
эфиры, популяция, ценопопуляция, биоразнообразие, Западный 
Тянь-Шань, флора, ферулен.

healing properties. Unfortunately, from this point of view, there is not 
much talk about ferules in the Russian literature. Including Ferula 
tenuisecta Korovin. the medicinal plant is very valuable in the pro-
duction of medicinal products due to its chemical composition. The 
article summarizes, analyzes and compares the research results of 
domestic and foreign scientists on Ferula tenuisecta.
Keywords: Ferula, Ferula tenuisecta, endem, esters, population, 
cenopopulation, biodiversity, Western Tien-Shan, flora, ferulen.

Кіріспе. Флораның әртүрлілігінің ерекшеліктері кли-
маттық, геологиялық, топырақ, т.б. жағдайларға бай-
ланысты және өсімдіктер түрлерінің археологиялық, 
экологиялық, таксономиялық әртүрлілігінен көрінеді. 
Қазақстан Еуразияның орталығында орналасқан, бұл 
ретте оның көп бөлігі Азияға, аз бөлігі Еуропаға жата-
ды. Еуразия континентінің орталығында орналасуы 
аумақтың едәуір бөлігінде континенталды климат пен 
ылғалдың жеткіліксіз жағдайында экологиялық жүйе-
лердің пайда болуына әкеледі. Каспий теңізі, Төменгі 
Еділ, Оңтүстік Орал, Орта Азия, Сібір және Қытай ара-
сында орналасқан аумағы бойынша әлемде тоғызын-
шы орында болып табылатын Қазақстанның аумағы та-
биғи-климаттық жағдайлары бойынша өте алуан түр-
лі. Табиғи жағдайлардың гетерогенділігі аумақта ұсы-
нылған ландшафттардың әртүрлілігінен көрінеді: ел-
дің солтүстік аудандары орманды дала аймағына жа-
тады, оңтүстігінде дала, құрғақ дала, тіпті оңтүстігін-
де – шөлейттер мен шөлдер. Әр түрлі тау жүйелері-
нің тік белдеуі шөл, шөлейт, дала, орманды дала жә-
не орман аймақтарымен, таулы шалғындармен және 
қар белдеуімен сипатталады [1].
Осыған орай Қазақстанның барлық аумағы 29 фло-
ристикалық ауданға (кіші аудандарға) және өзіне тән 
флорасы бар бірнеше аудандарға бөлінген [2; 30-32]. 
Жалпы алғанда, еліміздің дала және шөлді аймақта-
рындағы флораның бірегейлігі батыстан шығысқа қа-
рай, тау жүйелерінде – солтүстік-шығыстан оңтүстік-
батысқа қарай артады [2; 30-32, 3, 4, 5]. Қазақстанның 
жоғары сатыдағы өсімдіктерінің саны әртүрлі ботани-
калық әдебиеттерде 5,5-тен 6 мыңға дейін түрлерді, 
1067-1118 туыстарды және 160-қа жуық тұқымдастар-
ды қамтиды [2; 30-32, 3, 4]. 
Бірқатар флористикалық аудандарда тек 10-15 энде-
микалық түрлер, жекелеген тау жүйелерінде – 150-ге 
дейін және одан да көп эндемиктер өседі. Эндемиктер-
дің ең көп саны бар флористикалық аудандар Қазақс-
танның оңтүстігі, оңтүстік-шығысы мен шығысы: Қара-
тау, Батыс Тянь-Шань, Іле және Жоңғар Алатауының 
таулы аудандарында орналасқан. Бұл ретте Қазақс-
танның әрбір тау жүйесі түрлі флористикалық тұқым-
дастар мен тамыр өсімдіктері түрлерінің эндемизмінің 
өзіндік ерекшелігімен сипатталады [1].

Зерттеу әдістері мен материалдар. Менің алдыма 
тұрған негізгі мақсат: Батыс Тянь-Шаньның қазақстан-
дық бөлігіндегі Ferula tenuisecta Korovin. өсімдігінің 
биологиялық, морфологиялық, экологиялық және фи-
тоценотикалық ерекшеліктері мен фитохимиялық си-
паттамаларын зерттеу. Осы мақсатқа жету жолында 
мынандай міндеттер қойылды (2020-2023 жылдарға 
жоспарланған): 
F.tenuisecta ценопопуляциясының онтогенетикалық құ-
рылымын анықтау;
Ірі шөпті жартылай саванналардың орта таулы ценоз-
дарындағы жіңішке сасырдың фитоценотикалық рө-
лін айқындау және осы қауымдастықтардың өнімді-
лігін анықтау;
F.tenuisecta өсімдігінің әртүрлі мүшелеріндегі биоло-
гиялық белсенді заттардың негізгі топтарының құры-
лымын және құрамын зерттеу;
Анықталған популяциялардың геномды ДНҚ құрамын 
анықтау;
Батыс Тянь-Шаньның Қазақстан эндемигі F.tenuisecta-
ны қорғау бойынша ұсыныстар беру.
Зерттеу объектісі: Apiaceae тұқымдасының эндемика-
лық өсімдігі Ferula tenuisecta Korovin., ал зерттеу айма-
ғы: Батыс Тянь-Шаньның қазақстандық бөлігі. 
Климаттық жағдайлары: Мұхиттардан алыста, құрлық-
тың түкпірінде жатуына және жан-жағынан шөлдер қор-
шауына байланысты Тянь-Шань тауының климаты тым 
континенттік, құрғақ. Көпшілік бөлігі қоңыржай белдеу-
де, ал оңтүстік-батыс жоталарға құрғақ субтропиктер-
дің әсері тиеді. Тау етегінің ыстық, құрғақ климатынан 
биік тау басының нивальдық климатына дейін орын 
алады. Шілденің орташа температурасы тауаралық 
қазаншұңқырлардың төменгі бөлігінде 20 – 250С, ор-
та өңірде 15 – 170С, биік тау басында 00С және одан 
да төмен. Қаңтардың орташа температурасы тау ете-
гінде –2–40С (оңтүстікте), –6– 80С (солтүстікте). Қыс-
та биік таулы белдеуден басқа бөліктерінде суық ауа 
райы жылылықтармен алмасып тұрады. Қыс айларын-
да температуралық инверсия кең алқапты қамтиды. 
Жылдық жауын-шашын мөлшері тау етегінде 300 мм, 
тау жоталарының жоғары бөлігінде 800 мм. Жауын-
шашынның ең көп түсетін мерзімі Тянь-Шань тауының 
солтүстік бөлігінде жазға, оңтүстігінде көктемге (нау-Ф

рыз – сәуір) тура келеді. Континенттік және құрғақ кли-
матқа сәйкес құрғақшылық ландшафт типтері басым. 
Тау алды еңіс жазықтарын, көпшілік жоталардың ете-
гі мен кейбір тауаралық қазаншұңқырларды шөлейт, 
шөл ландшафттары алып жатыр.
Рельефі және геологиясы: Өгем – Тянь-Шань тау жү-
йесінің батысындағы тау жотасы. Солтүстік-шығыстан 
оңтүстік-батысқа қарай 110 км-ге созылған,енді жері 30 
км-дей. Ең биік жері – сайрам шыңы (4299м). Төменгі 
карбонның әктас, құмтас жыныстарынан түзілген. Оң-
түстік-батысы көлбеуленіп Шарбақ бөгеніне (Өзбекс-
тан) тіреледі. Жер бедері әртүрлі; төменгі шекарасы 
шалғындык жазықтар. Жазық жайлауларында бүлақ, 
бастаулар мол. Биік жоталарды мұздықтар басып жа-
тыр. Қазыгұрт, Төлеби аудандары аумағына Өгем жо-
тасының солтүстігі мен оңтүстік-батысы кіреді. Құмке-
зең, жалтырКөнекті, Жетіүңгер, Пиязды, Шымырбай, 
Азартеке, Мақпал жоталарынан, Тұрнақбел, Майдан-
тал асуларынан тұрады. Өгемнің Талас Алатауымен 
қиылысқан жерінде Ақсу-Жабағылы қорығы орналас-
қан. Тау мұздықтарынан Өгем, Піскем өзендерінің са-
лалары: Майдантал, Болдыбірек, Сайрамсу, Сарыай-
ғыр өзендері бастау алады. Таудың қоңыр, альпілік 
шалғынды топырағында, тау етегінде әр түрлі шөпте-
сіндер, бұта аралас жеміс ағаштары, биіктік белдеуін-
де аршаның түрлері, субальпі, альпі шалғыны өседі.
Жоғарыда айтылған мақсатқа қол жеткізіп, міндеттер-
ді шешу үшін жұмыста геоботаникалық зерттеулер-
дің дәстүрлі әдістерін, құрылымдық ботаниканы, за-
манауи фитохимиялық талдауларды және молекула-
лық генетика әдістерін қолдану жоспарлануда. Соны-
мен, өсімдік органдарының құрылымдық ерекшелікте-
рін зерттеу кезінде М.И. Прозина (1960), А.И. Пермя-
ков (1988) және т.б. жалпы қабылданған әдістер қол-
данылады; статистикалық өңдеу Г.Ф. Лакина (1990) 
және Н.Л. Удольская (1976) әдістемелеріне сәйкес 
Microsoft Office Excel 2017 бағдарламасын пайдала-
ну арқылы жүргізіледі. Ценопопуляцияның түрлерін 
анықтау және жіктеу Т.А. Работнов (1960), И.В. Вай-
нагийге (1973, 1974) сәйкес жүзеге асырылады. Ferula 
tenuisecta анықталған популяцияларының геномды 
ДНҚ құрамын анықтау үшін модификацияланған СТАВ 
(cetyl trimethylammonium bromide) әдісі қолданылады 
(Lewinton R.C., 1972, Stewart N.C.Jr., 2010, Dellaporta 
SL. Ar al., 1983). Бұл әдіс полисахаридтер мен PVP 
(Polyvinylpyrrolidone) жою үшін NaCL қолдану арқы-
лы өзгертіледі.
Қазақстан флорасының биоалуантүрлілігін сақтаудың 
негізгі мәселесі эволюциялық әлеуетті қолдау және ген-
дер, түрлер мен қоғамдастықтар деңгейінде іске асы-
рудың ең үздік тәсілдері мен әдістерін таңдау үшін ге-
нетикалық ресурстардың аса маңызды құрамдас бө-
лігі ретінде эндемикалық, сирек кездесетін, жойылып 
бара жатқан шаруашылық-құнды өкілдерінің, мәдени 
түрлердің жақын туыстарының қазіргі жай-күйін, мәр-
тебесін айқындау болып табылады. Қазақстан Н.И. Ва-
вилов анықтаған мәдени өсімдіктердің шығу тегі Ор-
таазиялық орталығының солтүстік бөлігінде орналас-

қан. Бұл орталық өсімдіктердің көптеген түрлерін, со-
ның ішінде "жабайы жеміс ағаштары мен бұталарын" 
сипаттайды: алма, өрік, долана, котонейстер, тау кү-
лі, шие, бөріқарақат, қарақат, қарлыған, жүзім, бүлдір-
ген, таңқурай, қара бүлдірген, бадам, грек жаңғағы жә-
не т.б. [6]. Сонымен қатар, жемшөп, дәрілік, бал, сән-
дік өсімдіктердің көптеген түрлері және т.б. Жеміс-жи-
дек дақылдары Алтай, Тарбағатай, Жоңғар Алатауы, 
Тянь-Шань және Қаратаудың төменгі тауларында жә-
не орта тауларында маңызды экологиялық рөл атқа-
рады [6, 7, 8].
Сонымен қатар Қазақстанның флорасы дәрілік өсім-
діктердің елеулі әлеуетіне ие. Әдеби дереккөздер негі-
зінде флораны түгендеу ботаниктерге 1400-ден астам 
жабайы өсімдіктердің дәрілік түрлерін (Қазақстанның 
барлық түрлерінің төрттен бір бөлігі) қамтитын аннота-
цияланған тізімді қалыптастыруға мүмкіндік берді [8]. 
Авторлардың бағалауынша, дәрілік түрлердің басым 
көпшілігі Алтай, Тарбағатай, Жоңғар Алатауының батыс 
Тянь-Шань мен Қаратауға дейінгі таулы экожүйелерін-
де өседі. Он жетекші отбасында елдің барлық дәрілік 
өсімдіктерінің шамамен 70% - ы бар, олардың ішінде: 
Asteraceae 196 түрі, Rosaceae 89 түрі, Lamiaceae 77 
түрі, Ranunculaceae 73 түрі, Fabaceae 78 түрі, Apiaceae 
68 түрі және Brassicaceae 62 түрі.
Нәтижелер және оларды талқылау. Қазақстанның 
жабайы флорасының өсімдіктердің генетикалық ре-
сурстарын жинау, зерттеу, сақтау және ұтымды пайда-
лану проблемаларының өзектілігі: эндемикалық, сирек 
кездесетін, жойылып бара жатқан және шаруашылық-
қа пайдалы жабайы өсетін түрлер антропогендік әсер-
дің, климаттың өзгеруінің және т.б. салдарынан гене-
тикалық алуантүрліліктің қысқаруына байланысты ар-
тып келеді. ӨГР-ын ботаникалық деңгейде жинау жә-
не зерттеу мәселелері ботаника және фитоинтродук-
ция институтында (Алматы қ.), Алтай ботаникалық ба-
ғында (ББ), Маңғышлақ эксперименттік ББ, Әл-Фара-
би атындағы атындағы ҚазҰУ-де, С. Аманжолов атын-
дағы Шығыс Қазақстан мемлекеттік университетінде, 
Қарағанды МУ, Іле-Алатау МҰТП және басқа да көп-
теген ғылыми ұйымдарда шешіледі [1]. Осы мәселе-
лермен айналысу мақсатында қазіргі таңда Әл-Фара-
би атындағы атындағы ҚазҰУ мен «Сайрам-Өгем мем-
лекеттік Ұлттық табиғи паркі» арасында келісім-шарт 
орнатып жатырмыз. 
Сайрам-Өгем мемлекеттік ұлттық табиғи паркі, 2006 
жылы құрылған, Батыс Тянь-Шань тауларында (Өгем, 
Қаржантау жоталары және Талас Алатауы мен Борал-
дайтаудың батыс бөлігі) 149 053 га аумақты алып жа-
тыр. Парк аумағы 3 ауданды қамтиды: Оңтүстік Қазақ-
стан облысы – Түлкібас, Төлеби және Қазығұрт аудан-
дары. Объект Батыс Тянь-Шаньның солтүстік-шығыс 
бөлігімен ұсынылған: Өгем, Қаржантау және Борал-
дайтау тау сілемдері, сондай-ақ Талас Алатауының 
солтүстік-батыс сілемдері. Парк географиялық жағы-
нан солтүстіктен оңтүстікке қарай созылған үш клас-
терлік учаскемен ұсынылған.
Бұл аумақтың флорасы, әсіресе Өзбекстан аумағы-

на жақын орналасқан Өгем және Қаржантау жотала-
рында толық зерттелмеген. Иващенко А.А. Өткен ға-
сырдың 80-жылдарының басынан бастап осы аумақ-
та флористикалық зерттеулер жүргізген. Батыс Тянь-
Шаньның бүкіл қазақстандық бөлігін егжей-тегжейлі 
зерттеу нәтижесінде "Ақсу-Жабағылы" қорығының ау-
мағын кеңейту, Қаратау қорығын және Сайрам-Өгем 
ұлттық табиғи паркін құру үшін жаратылыстану-ғы-
лыми негіздемелер әзірленген кезде Иващенко А.А. 
2001-2003 жылдары Батыс Тянь-Шаньның биология-
лық алуантүрлілігін сақтау жөніндегі трансшекаралық 
жобаны әзірлеуде сарапшы-флорист ретінде қатысып, 
соның арқасында неғұрлым егжей-тегжейлі зерттеу-
лер жүргізген болатын. Нәтижесінде ең қызықты фло-
ристикалық олжалар туралы мәліметтер жарияланды 
[9, 10, 11]. Сонымен қатар «Малоизученные эндеми-
ки Западного Тянь-Шаня во флоре Сайрам-Угамско-
го национального парка (Казахстан)» атты мақаласын-
да бұрын жарияланбаған эндемиялық өсімдіктер мен 
флористикалық жаңалықтардың аз зерттелген түрле-
рі туралы құнды ақпараттар берілген [12]. 
Осы орайда, «Сайрам-Өгем мемлекеттік Ұлттық таби-
ғи паркі» аумағында кездесетін эндем Ferula tenuisecta 
Korovin. өсімдігін зерттеу біздің қызығушылығымызды 
тудырды. Ферулалар – шатыргүлділер тұқымдасы-
ның өкілдері - негізінен емдік қасиеттерімен танымал.  
Көптеген түрлері (шамамен 170) Орта Азияда кездесе-
ді, тек бір бөлігін Мәскеу мен Мәскеу төңірегінде өсі-
руге болады. Табиғатта бұл өсімдіктер негізінен Қазақ-
стан, Өзбекстан және Қырғызстан шегіндегі оңтүстік-ба-
тыс Тянь-Шаньның орта белдеуінде және орта белдеу-
дің климаттық жағдайларына ұқсас жерлерде жұмсақ 
және қиыршық тасты беткейлерінде өседі [13]. Қазақс-
танда 47 түрі кездеседі, оның ішінде зерттелінген түр-
лері Ferula iliensis Krasn. ex Korov., Ferula foetida (кес-
те 1). Ал менің назарымды аударып, қызығушылығым-
ды тудырған түр -  химиялық құрамы бойынша дәрілік 

препараттарды өндіруде өте құнды болып табылады. 
Ол соңғы рет шет елдік ғалымдар Fadia S. Youssef жә-
не т.б. еңбектерінде ферула түрлерінен алынған негіз-
гі майларды химиялық профильдеу еңбектерінде кез-
дессе [14], сонымен қатар Р.М. Халилов және т.б. ға-
лымдар еңбектерінде осы түрдің тамырынан эстроген-
дік препараттар, күрделі эфирлер бөліп алу мәліметте-
рі келтірілген. Ол ферулен, тефэстрол және панофе-
рол препараттарының өнеркәсіптік өндірісі үшін шикі-
зат көзі болып табылады. Ferula tenuisecta тамырла-
рында ферутинин мен тенуферидиннен басқа, эстро-
гендік белсенділікпен салыстыруға болатын ферутин, 
теферин және престидин сияқты күрделі эфирлер бар. 
Барлық осы күрделі эфирлерден тұратын препарат-
тар жасау, фармакологиялық белсенділігі жағынан те-
фэстролдан кем түспейтін соңғы өнім шығымының ар-
туына әкеледі [15, 16]. Сонымен қатар мал шаруашы-
лығы мен жем-шөп өндірісінде де алар орны ерекше. 
Осы тұрғыдан алғанда, Қазақстанның Батыс Тянь-
Шань бөлігінің эндем өсімдігі болып табылатын Ferula 
tenuisecta Korovin. дәрілік өсімдігі туралы зерттеу жұ-
мыстары Қазақстанның ботаника ғылымы аясында кез-
деспейді. Қазіргі таңда осы өсімдікті тереңірек зерт-
теу және мал шаруашылығында жем-шөп өндіру өн-
дірісінде алар маңыздылығын ескере отырып «Сай-
рам-Өгем мемлекеттік Ұлттық табиғи паркімен» келі-
сім-шарт негізінде ғылыми-зерттеу жұмыстарын жүр-
гізуді жоспарлап отырмыз.
Жалпы, Ферулалар туысы - көпжылдық моно- неме-
се поликарпты шөптесін өсімдіктер, сабағы көбіне-
се қалың және биік болып келеді, биіктігі 2 м-ге дейін 
жетеді. Жапырақтары негізінен жертағанды, олардың 
жапырақ тақталары қиын бөлінеді. Шатырша гүлде-
рі әдетте екі түрлі: орталық түпкі, қосжынысты гүлде-
рі бар және бүйірі тозаңдармен немесе аралас, бүйір-
лік шатырша гүлдері орталық қолшатырлардың түбіне 
жақын орналасқан, ал өсіп келе жатқан осьтерде бір-

1-кесте - Қазақстанда зерттелінген ферула түрлері және Ferula tenuisecta Korovin. бойынша соңғы зерттеу деректері

Феруланың түрлері Географиялық 
кездесуі

Соңғы зерттеулер (авторлар, жыл)
ҚР ТМД Алыс шет ел

Ferula tenuisecta 
Korovin.

Батыс Тянь-Шаньның 
қазақстандық бөлігі

- М.К. Маликова, 
К.К. Ахмедова, 
Р.К. Рахманбердиева, 
К.С. Жауынбаева
-2018

Фадия С. Юсеф, 
М.А. Маматханова, 
Н.З. Мамадалиева, 
Г. Зенгин, 
С.Ф. Арипова, 
Е. Алшаммари, 
Л. Моһамед
-2020

Ferula iliensis 
Krasn. ex Korov.

Жоңғар Алатауы, 
Іле Алатауы

Н.М. Мухитдинов, 
А. Ыдырыс, 
А.Б. Ахметова
-2013

Н.В. Веселовская,
Ю.Е. Скляр,
М.Г. Пименов
-1980

-

Ferula foetida Маңғыстау түбегінде М.С. Сагындыкова
-2016

Н. Г. Гемеджиева,
Э. В. Кузьмин 
-2015

-

бірінің үстінде орналасқан шатырша гүлдерінің бір-
дей болуы сирек кездеседі. Тұтас немесе ұсақ 5 үш-
кірлі шеттері бар тостағанша, жапырақшалары сары 
немесе ақшыл, жалпақ немесе ойыс, жоғарғы жағын-
да үшкірленген, иілген немесе ішке қарай бүктелген, 
жұмыртқа тәрізді, сирек ланцет тәрізді, аналық мойы-
ны тегістелген, кеңейтілген, кейде көтеріңкі жиегі бар. 
Жемісі тегіс, көп немесе аз кеңейтілген, бірақ қалың-
дамаған шеттері бар, қабырғалары жіп тәріздес, си-
рек торлы, бүйірі жемістердің жиектерінде бір-бірінен 
алшақ орналасқан, олардың арасындағы қабырғалы 
түтікшелер  тар немесе жалғыз кең болып келеді, ба-
лауыздары жағында 2-6-8, ал жеміс қабы бос, жеке 
дара. Ферулалар туысының КСРО-да 96 түрі, Қазақс-
танда 47 түрі кездеседі [17; 385, 401-402]. 
Соның ішіндегі Ferula tenuisecta Korovin.  - тамыры қа-
лыңдатылған, мойны тармақталған, өлі жапырақтар-
дың талшықтарымен тығыз қоршалған,  сабақтары-
ның саны бірнеше, биіктігі 80-90 см-ге дейін жетеді. 
Жоғарғы бөлігінде ұзын-жұмыртқа тәріздес гүлшоғы-
ры тармақталған, оның бұтақтары төменде кезекте-
сіп, жоғарғы жағында бірнеше сақинада жинақталған 
(сурет 1). Жапырақтары қысқа және қатты түктерден 
тұратын бұдырлы, сопақша-ромб тәрізді, жертағанды 
ұзын жапырақшалы, олардың тақтайшасы үшқұлақ-
ты, 2 қосымша сегменттері бар және бірнеше рет (5 
есеге дейін) көптеген кішкентай, 2-5 мм ұзындыққа бө-
лінген, сызықты, жоғарыдан ойылған, доғал, сопақша-
ланцетті, көтеріңкі, қабықшалы қынапты болып келе-

Сурет 1 - Ferula tenuisecta Korovin. дәрілік өсімдігі

ді. Шатырша гүлдері екі түрлі: орталығы 8-15 сәулелі,  
отырыңқы немесе қысқа аяғы бар, ені 6-8 см және бү-
йілері 2-5 см, орталық қолшатырдан асатын ұзын гүл-
табандары, 10-гүлді шатырша гүлдері, қабыршақты 
түсінкі жапырақтары бар. Ал гүлдері сары, тостаған-
шасы үшкір емемс, күлте жапырақшалары сопақша, 
жоғарғы жағында тарылып, ішке оралған, ұз. 1,2 мм. 
Жемістері ұзын-сопақша, артқы жағы дөңес, қалыңда-
тылған бозғылт жиегі бар, ұзындығы 9 мм және ені 5 
мм, қабырғалары кедір-бұды. Қабырғалары арасын-
да түтікшелері дара орналасқан, кең, ал балауызда-
ры жағында 2-6. Гүлдеуі мамыр-маусым айларына, ал 
жемісінің пісуі маусым-шілде айларына сәйкес келе-
ді [17; 385, 401-402]. Таудың орталық белдеуінің тас-
ты және шалғынды бөктерлерінде өседі. Шу-Іле тау-
ларында, Қаратауда, Батыс Тянь-Шаньда кездеседі. 
Ал жалпы таралуы Орталық Азия (Өзбекстан шегін-
дегі  Батыс Тянь-Шань).
Ferula tenuisecta Korovin. туралы бұған дейін жүргізіл-
ген зерттеу жұмыстарының мазмұнына қысқаша тоқ-
талып өтсем. 
Орта Азия – ферулалар өсетін типтік аймақтардың бі-
рі болса, соның ішінде Ташкент облысында кездесетін 
Ferula tenuisecta бірқатар хош иісті қышқылды күрде-
лі эфирлер бөлінген [18, 19, 20]. Академик С.Ю. Юну-
сов атындағы Өсімдіктектер химиясы институтының 
ғалымдары Л.Д. Котенко, Р.М. Халилов, А.У. Мамат-
хонов өз еңбектерінде Ferula tenuisecta тамырларын-
дағы күрделі эфирлерді сапалық тұрғыдан және фе-

рулен субстанциясындағы күрделі эфирлерді сандық 
тұрғыдан анықтау әдістемесін жасаған болатын [16]. 
Жіңішке сасыр тамырынан алынған күрделі эфирлер 
экстракциясының көрсеткіштері зерттелінді және бұл 
процесс үшін шикізат бөлшектерінің мөлшері 2-6 мм 
болу керектігі, ал алкоголь концентрациясы 95% құ-
райтындығы анықталды. Сесквитерпендік спирттер-
дің күрделі эфирлері негізінде жаңа "Ферулен" препа-
раты құрастырылды. Жүргізілген тәжірибелер нәтиже-
сінде осы препаратты алу технологиясы жасалынған. 
Сонымен қатар процесс кезінде күрделі эфирлер мөл-
шерінің ең көп жоғалуы калиймен өңдеу кезінде бола-
тындығы анықталған болатын [16].
Сонымен қатар, Ferula tenuisecta ферулен, тефэстрол 
және паноферол препараттарын өнеркәсіптік алуға 
арналған шикізат көзі [21, 22]. Бұрын сесквитерпенді 
спирттердің күрделі эфирлерінің табиғи қоспасы болып 
табылатын тефэстрол препараты әзірленген, оның не-
гізгі компоненттері Ferula tenuisecta тамырынан алын-
ған және дәрілік зат ретінде қолданылатын ферутинин 
мен тенуферидин болып табылады [23, 24, 25, 26]. 
Сондай-ақ ферутин мен тенуферидиннен басқа Ferula 
tenuisecta тамырларында эстрогендік белсенділікпен 
салыстырылатын ферутин, теферин және фертидин 
сияқты күрделі эфирлер бар. Барлық осы күрделі эфир-
лерден тұратын препаратты жасау фармакологиялық 
белсенділігі бойынша тефэстролдан кем түспейтін соң-
ғы өнімнің өнімділігінің артуына әкеледі [27]. Осы мақ-
сатта Өзбекстандық ғалымдар Ferula tenuisecta та-

мырынан күрделі эфирлер (ферулен) жиынтығын бө-
лу бойынша зерттеулер жүргізіп, күрделі эфирлердің 
қосындысын алу және оларды тазарту режимінің оң-
тайлы шарттарын орнатылған болатын. Алынған мә-
ліметтер негізінде феруленді бөлудің технологиялық 
схемасы жасалынып, нәтижесінде ферутинин, феру-
тин, теферин, фертидин және тенуферидин күрделі 
эфирлерінің жиынтығынан тұратын Ферулен препа-
раты алынды және Феруленді сандық анықтау әдіс-
темесі әзірленді [28].
Қорытынды. Жоғарыда келтірілген зерттеу жұмыста-
ры Батыс Тянь-Шаньның қазақстандық бөлігінің фло-
расын, оның ішінде Сайрам-Өгем ұлттық паркінің ау-
мағында кездесетін Ferula tenuisecta Korovin. ценопо-
пуляциясын толығырақ зерттеу қажеттігін айғақтай-
ды. Осы орайда, бұған дейін жүргізілген зерттеу жұ-
мыстарын саралай келе F.tenuisecta ценопопуляция-
сының онтогенетикалық құрылымын анықтау, ірі шөпті 
жартылай саванналардың орта таулы ценоздарында-
ғы жіңішке сасырдың фитоценотикалық рөлін айқын-
дау және осы қауымдастықтардың өнімділігін анықтау, 
F.tenuisecta өсімдігінің әртүрлі мүшелеріндегі биоло-
гиялық белсенді заттардың негізгі топтарының құры-
лымын және құрамын зерттеу, анықталған популяция-
лардың геномды ДНҚ құрамын анықтау, Батыс Тянь-
Шаньның Қазақстан эндемигі F.tenuisecta-ны қорғау 
бойынша ұсыныстар беру жөнінде зерттеу жұмыста-
рын жүргізу жоспарланып отыр.

Бұл материал басқа басылымдарда жариялау үшін бұрын мәлімделмеген және басқа басылымдардың қарауына ұсынылмаған. 
Осы жұмысты жүргізу кезінде сыртқы ұйымдар мен медициналық өкілдіктердің қаржыландыруы жасалған жоқ. Қаржыландыру 
жүргізілмеді. 

